ՀԻՄՆԱՎՈՐՈՒՄ
«Հայաստանի Հանրապետության Արագածոտնի մարզի Սաղմոսավան համայնքի ղեկավարի արտահերթ ընտրություն նշանակելու և անցկացնելու մասին» ՀՀ կառավարության որոշման նախագծի
Հայաստանի Հանրապետության Արագածոտնի մարզի Սաղմոսավան համայնքի ղեկավար Ներսես Ավագյանը համայնքի ղեկավարի պաշտոնում ընտրվել էր 2016 թվականի սեպտեմբերի 18-ին կայացած համայնքի ղեկավարի ընտրության արդյունքում: Ներսես Ավագյանը 2017 թվականի մարտի 11-ին մահացել է: «Տեղական ինքնակառավարման մասին» ՀՀ օրենքի 26-րդ հոդվածի 4-րդ մասի համաձայն՝ 2017 թվականի մարտի 20-ին ՀՀ Արագածոտնի մարզի Սաղմոսավան համայնքի ավագանին կազմել է արձանագրություն:
Վերոնշյալ արձանագրությունը ՀՀ Արագածոտնի մարզպետի միջոցով ներկայացվել է ՀՀ տարածքային կառավարման և զարգացման նախարարություն:
ՀՀ ընտրական օրենսգրքի 122-րդ հոդվածի համաձայն՝ «Համայնքի ղեկավարի արտահերթ ընտրությունն անցկացվում է սույն օրենսգրքի 120-րդ հոդվածի 1-ին մասով սահմանված օրերից այն օրը, որ պահպանվեն ընտրությունների կազմակերպման և անցկացման համար սույն հոդվածով սահմանված ժամկետները:»: ՀՀ Արագածոտնի մարզի Սաղմոսավան համայնքի ղեկավարի արտահերթ ընտրության համար ժամկետ սահմանվել է 2017 թվականի հունիսի 18-ը, քանի որ այդ օրը նշանակված է որպես տեղական ինքնակառավարման մարմինների ընտրությունների անցկացման օր՝ ՀՀ կենտրոնական ընտրական հանձնաժողովի նախագահի 2016 թվականի սեպտեմբերի 29-ի №59-Ա որոշմամբ: 
«Հայաստանի Հանրապետության Արագածոտնի մարզի Սաղմոսավան համայնքի ղեկավարի արտահերթ ընտրություն նշանակելու և անցկացնելու մասին» ՀՀ կառավարության որոշման ընդունումը պայմանավորված է վերոնշյալ հանգամանքով։
